
Aaliangiineq: 
 

Oqaluuserisassat akuerineqarput. 
Qulaani ilaasortat titaqqasut peqataanngillat taamaattumillu sinniisussatut peqataapput, Karl 
Tobiassen (S), Arne Petersen (S), Nikolaj Jensen (S). 

Ilisimatitsissut: 
 
Aningaasaqarnermut Ataatsimiititaliaq kingullermik ataatsimiikkami piumasaqarpoq eqqaaveqarnermi 
ullumikkut inissisimaffik siunissamilu pilersaarutit pillungit nassuiaateqartoqassasoq. Suliakkiussaq 
imaaliinnaq naammassineqarsinnaanngilaq Teknikkeqarfimmilu nalunaaruteqarput ileqquusumi 
ataatsimiinnissamut nassuiaammik suliaqartoqarsinnaasoq. Nalunaarusiami pingaartinneqarpoq qulequttat 
ukua iserfingineqassasut: 
 

- Ikuallaanissamut suliassaq sumiiffinni sorlerni naammassineqanngila 
- Sumiiffinni sorlerni sulisussanik amingaateqartoqarpa, uani pineqarput eqqaavilerisut anartarfilerisullu 
- Eqqakkanik sumi poortuineq pilersaarutit malillungit ingerlava 
- Ukiormanna eqqakkanik suminngaanniit umiarsuakkut assartuisoqassua 
- Eqqaavilerinermi/anartarfilerinermi atortut akornuteqarpat sumi  

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Aaliangiineq: 
 

Ilisimatitsissut tusaatissatut tinguneqarpoq. 

Sag nr. Sammisaq Bilag nr. 001 
KOM 056 Ataatsimiinnissat ulluinik nikisitsineq Journal nr.  

 
Uteqqiineq: 
 
Kommunalbestyrelsip akuerisarpaa avaatsimiititaliat ataavartut kommunalbestyrelsillu qaqungu 
ataatsimiiffissaasa ingerlanneqarnissaat. Aningaasaqarnermut Ataatsimiititaliap kommunalbestyrelsillu 
septemberimi ataatsimiinnissaasa ulluni Allattoqarfiup inassutingaa nikisiallanneqassasut borgmesterip 
ataatsimiinnernut allanut peqataanissaa peqqutingalungu.  
Uani suliami kommunalbestyrelsip isummerfingissavaa ullunik nikisitsinissaq akueriniarnerlungu. 
 
Suliap saqqummiunnera: 
 
Naalakkersuisut Ataqatingiissaarisut Nuummi ataatsimiissapput 12. aamma 13. september, tassanilu 
borgmesteri ataatsimeeqataassaaq. Aningaasaqarnermut Ataatsimiititaliap kommunalbestyrelsillu 
ataatsimiinnissaanut allaffissornermilu piareersarnermut qaleriittoqalerpoq, taassumallu 
aaqqinneqarnissaanut Allattoqarfik inassuteqarpoq.  
 
Iluarsiinissamut siunnersuut – sammisanut tunngatillugu nalilersuineq 
Sulianik assingiinngittunik borgmesteri septemberip ingerlanerani suliaqartussaavoq. Tulluarnerpaassaaq 
Aningaasaqarnermut Ataatsimiititaliaq marlunngorneq ulloq 24. septemberi ataatsimiissinnaanguni, 
tamatumalu kingorna marlunngorneq ulloq 1. oktober kommunalbestyrelsi ataatsimiiluni. 
Taamatut aaqqiinermi borgmeserip suliassai pilersaaruterpassuarnut tulluuttumik ataatsimiinissanut 
aaqqinneqarsinnaapput.   
 
Ingerlariaqqinnissaq 
Pilersaarut allanngortinneqaruni borgmesterip angalanissaa ataatsimiikkiarnissaalu 
aaqqissuunneqarsinnaalissapput. 
 
Aningaasaqarnermi kingunerisinnaasat: 
 
Kinguneqassanngilaq missingersuutit iluani aningaasartuutit ingerlanneqassammata. 
 
Inatsisitigut tunngavigisat aamma toqqammavissiisutut allagaatit: 
 

• Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 
 
Suliamik isumaginninneq: 
 
Aningaasaqarnermut Ataatsimiititaliaq 
Kommunalbestyrelsi 
 
Aningaasaqarnermi Ataatsimiititaliami aaliangerneq: 
 
Allattoqarfiup Aningaasaqarnermut Ataatsmiititaliamut inassutingaa 
Aningaasaqarnermut Ataatsimiititaliap kommunalbestyrelsillu ullut ataatsimiiffissaasa nikisinneqarnerat 
ataatsimiititaliap akuerissangaa 
 
Aaliangerneq: 
Akuerineqarpoq. 

Inassuteqaat: 
 
Aningaasaqarnermut Ataatsmiititaliap kommunalbestyrelsimut inassutingaa 
 
Aningaasaqarnermut Ataatsmiititaliami aaliangerneq ilalerneqassasoq  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Ilanngussaq: 
 
Soqanngilaq. 
 
Aaliangiineq: 
 

Akuerineqarpoq. 

Sag nr. Sammisaq Bilag nr. 002 
KOM 057 Kommunip avinnissaanut nalunaarusiaq 

ingerlaqqinnissarlu 
Journal nr.  

 
Uteqqiineq: 
 
Kommunalbestyrelsimi ilaasortaq Anthon Frederiksen (N) siunnersuuteqarnikuuvoq kommunip 
avinneqarnissaa pillungu, tamatuma avataatingut Bendt B. Kristiansen (IA) kommunip avinneqarnissaanut 
innuttaasut taasitinneqarnissaanik aamma siunnersuuteqarnikuuvoq, qulequttat kommunalbestyrelsimi 
oqallisingineqarsimapput suliallu ingerlaqqinnikuupput.  
Uani suliami kommunalbestyrelsip isummerfingissavaa qanoq ingerlaqqittoqassanersoq. 
 
Suliap saqqummiunnera: 
 
Kommunalbestyrelsi ataatsimiikkami ulloq 12. juni kommunip avinneqarnissaanut kingunerisassat pillungit 
nalunaarummik suliaqartitsineq julip ingerlanerani naammassineqassasoq ilisimatitsissutingineqarpoq. 
Nalunaarusiaq tingusimalerparput kommunalbestyrelsimullu ilaasortanut ilisimatitsissutitut nassiunneqarpoq. 
Ingerlaqqinnissap tulliani nalunaarusiap imarisai innuttaasunut saqqumminneqassapput.  
 
Allattoqarfiup ilisimatitsissutingerusuppaa kommunip nakkutilliisoqarfia saaffinginninnikuummat 
paaserusullungu kommunalbestyrelsip avinnissaanut suliaqarnermi inatsit sorleq tunngavingineraa. 
Saaffinginnissut akineqarnikuuvoq toqqammaviuvorlu ilaasortap siunnersuuteqarneratingut qulequtaq 
oqallisingineqarnikuummat tamatumalu kinguneratingut suliaq ingerlaqqilluni. Misissuineq naammassivoq 
kommunilu uparuarneqanngilaq, kommunalbestyrelsi avinnissaq pillungu aaliangersinnaanngittoq 
ilisimatitsissutingineqarpoq. 
Komunalbestyrelsip aaliangersinnaanngilaa kommuni avinneqassanersoq, akisussaaffik Inatsisartuniippoq. 
Taamaattumik kommunalbestyrelsi Naalakkersuisumut susassaqartumut inassuteqarsinnaavoq qanoq 
ingerlasoqarsinnaaneranik, tamanna pingaaruteqarpoq paasissallungu. Illuatungaanik kommunip innuttaasa 
susassarivaat kommunertik qanoq aaqqissuussaanerata isikkoqarnissaa isummersorfingissallungu. 
 
Iluarsiinissamut siunnersuut – sammisanut tunngatillugu nalilersuineq 
Allattoqarfimmi inassutingaarput kommunalbestyrelsip borgmesteri pisinnaatissangaa nalunaarusiap imarisai 
Uummannami, Ilulissani, Upernavimmi Qaanaamilu innuttaasunut ukiap ingerlanerani saqqummiutissangai. 
Sumiiffinni pineqartuni borgmesteri saqqummiisussaatillungu nunaqarfimmi siulersuisut siulittaasui 
peqataasassapput, taakkualu sumiiffimminnut uterunik innuttaminnut paasissutissat ingerlatittassavaat. 
Tamatuma avataatingut borgmesteri inuit oqaloqatingiittarfiatingut assersuutingalungu Facebookikkut 
nalunaarusiap imarisai saqqummiutissuai. 
 
Ingerlariaqqinnissaq 
Takorloorneqarsinnaavoq borgmesteri septemberip aallartinnerani Uummannami, Ilulissani, Upernavimmilu 
saqqummiisinnaasoq, oktoberillu aallartinnerani Qaanaami saqqummiilluni. 
Siuliani kommunalbestyrelsi ataatsimiinnermini oqallisinginikuuvaa ilaasortap Bendt B. Kristiansen (IA) 
siunnersuuteqarneratingut kommunip avinnissaanut taasititsineq ukiap naanerani soorlu novemberimi 
ingerlanneqarsinnaavoq. Qulequtaq immikkut paasititsiniaaneq pereerpat kommunalbestyrelsip 
oqallisingissavaa.  
 
Aningaasaqarnermi kingunerisinnaasat: 
 
Nunaqarfimmi siulersuisut siulittaasuisa tikinnissaat immikkut aningaasartuutaassooq, taannalu 
missingersuutit avataaniippoq.  

Inatsisitigut tunngavigisat aamma toqqammavissiisutut allagaatit: 
 

• Kommunip aqunneqarnerat pillugu inatsisartut inatsisaat nr. 29, 17. november 2017-meersoq 
 

Suliamik isumaginninneq: 
 
Aningaasaqarnermut Ataatsimiititaliaq 
Kommunalbestyrelsi 
 
Aningaasaqarnermi Ataatsimiititaliami aaliangerneq: 
 
Allattoqarfiup Aningaasaqarnermut Ataatsmiititaliamut inassutingaa 
Borgmesteri kommunip avinnissaanut kingunerisinnaasai pillungit nalunaarusiaq innuttaasunut 
paasititsiniaanissaa tassanilu nunaqarfimmi siulersuisuni siulittaasut angalanissaanut immikkut 
aningaasartornissaq ataatsimiititaliap akuerissangaa  
 
Aaliangerneq: 
Inassutigineqartoq akuerineqarpoq. 
Assersuutissatut piumasarineqarpoq Qeqertaliup Kommuuninngornerani naatsorsuutitigut qanoq 
ingerlasimanersut takussutissami ilanngunneqassasut. 
 
Inassuteqaat: 
 
Aningaasaqarnermut Ataatsmiititaliap kommunalbestyrelsimut inassutingaa 
 
Aningaasaqarnermut Ataatsmiititaliami aaliangerneq ilalerneqassasoq  
 
 
 
 
 
 
 
 
 
Ilanngussat: 
 
Bilag 002-01: Kukkunersiuisut BDO kommunip avinnissaanut kingunerisinnaasat pillungit 

nalunaarusiaat 
Bilag 002-02: Nakkutilliisoqarfimmiit allakkat, kommunillu akissutaa 
Bilag 002-03: Naalakkersuisoqarfimmiik allagaq 
 
 
Aaliangiineq: 
 

Inassuteqaat akuerineqarmat. 
Qulequtaq imatut allanngorneqassooq ‘Kommunip avinnissaanut siunnersuummik ingerlatsineq’.  
Innuttaasunut saqqummiinermi nalunaarusiaq tulluussarneqarsimasoq atorneqassooq, uani 
immikkut angalanermi aningaasartuutissat akuerineqarput. 
Naalakkersuisut kommunimut avittoqarnissaa pillungu allangaa akerlilerneqarluni akineqassooq. 
Kommunalbestyrelsip ersarissarumavaa avinnissamik aaliangiisoqarsinnaanngittoq ilisimallungu, 
kisianni qulequttamut isummertoqarsinnaanera aaliangiusimaneqarpoq. Isummerneq 
Naalakkersuisunut ingerlatinneqassooq, tassanilu aaliangiisoqassooq qanoq ingerlaqqittoqassasoq. 

Suliaq nr. Sammisaq Ilanng. nr. 003 
KOM 058 Inissiaatileqatigiiffik A/S INI-miik 

missingersuutissatut siunnersuutit 2025 
Journal nr.  

 
Uteqqiineq: 
 
Kommune tingusaqarnikuuvoq nammineq inissiaatiminik, inissiaatileqatigiit immikkoortoqarfiisa 2025-mut 
missingersuutaannut siunnersuut, allaffissornikkut ingerlanneqartumit inissiaatileqatigiiffimmik A/S INI-
miit. Uanilu kommunalbestyrelsip inassuteqaat aaliangiiffigissavaa. 
 
Suliap saqqummiunnera: 
 
Missingersuusiat akuerisat attartortunut nassiutinnginnerani piginnittuusut missingersuusianut siunnersuutit 
iluarsartuussinissamut missingersuutit ilanngullugit piginnittup pisussaaffigaa akuerissallugu. 
Missingersuusiallu atuutsinneqalinnginnerini tamanna qaammatinik pingasunik sioqqutsilluni 
ilimasaarutigineqareersimassaaq. 
Missingersuutitut siunnersuutit piviusorsiorsinnaaneq tamaat atorlugu suliaapput, taamaasilluni inissiaqarfiit 
immikkoortortaqarfii siunissami imminut nammattumik aningaasaqarnertik ingerlassinnaaqqullugu.  
 
Iluarsiinissamut siunnersuut – sammisanut tunngatillugu nalilersuineq 
A/S INI missingersuusiatigut siunnersuusiorsimavoq aallaavimigut qulakkeerniarlugu aningaasartuutissanik 
illikartitsinissaq pingaartumik aserfallatsaaliinermut atugassanik pisariqartitsineq aallaavigalugu. 
Ataasiakkaanili sipaarniarnikkut annertuumik ingerlatsisoqarpoq inigisamik akiliutit naleqqussarniarlugit 
pisariaqartitsilernissaq annikillisarniarlugu, taamatullu inissialiornernut aserfallatsaaliinernullu akit 
qaffannikuunerat pingaartumik sanaartornikkut, sillimmasiinikkut nukissiuuteqarnikkullu akit qaffannerisa 
kingorna. Asserfallatsaaliinissaq pisariaqarluinnarpoq malernaajuaannarnissaa atuisut pitsaasumik 
atorfissaqartitaanillu ineqartinnissaat naapertorluassagaanni. 
 
Inissiaateqarfiup immikkoortua 361, Uummannaq, 365 Upernavik aammalu 375 Qaanaaq ingerlatsinikkut 
pisariaqartitaminnik qinnuteqaateqarput ineqarnermut akiliut 3,0%-mik qaffanneqassasoq, 
iluarsartuussinernut aserfallatsaaliinernullu suliaqarnissamut inissaqartitsiumalluni, pingaartumik nunani 
tamalaani akit qaffannerisigut nalimmattumik akigititaqartarnissaq anguniarlugu, ukiorlu 2025-mi ukioq 
kingullermut naleqqiullugu suliaqarnissamut annertunerusumik illikartitsisoqarpoq. Akkiussani 
immikkoortortani Uummannaq, Upernavik Qaanaarlu iluarsartuussinissamut sillimmasiinermullu taamatullu 
isertitariumaagassanut missingersusiat takuuk. 
 
Ingerlariaqqinnissaq 
Ingerlatsinikkut matussutissanik naammattunik akuersisoqanngippat taava inissiaateqarfiit immikkoortoqarfii 
tamarmik, aningaasaqarnikkut ukiuni aggersuni missingersuusiorfiusuni oqimaarsartinneqassapput, 
iluarsartuussisarnissamullu pilersaarutit angujuminaassallutik imminut nammassinaasumik 
aningaasalersorneqanngikkunik. 
 
Aningaasaqarnermi kingunerisinnaasat: 
 
Kommunep najungaqarfiutai A/S INI-miit aqunneqartut piginnittumut akiliutit missingerneqarput katillugit  
kr. 3.355.639,-  taakkualu piginnittumut ukiup naanerani tunniunneqartarput. 
Ineqarnermut akiliutissatut qaffaassutaa akuerineqassappat, assersuutigalugu inissiaq 95,0 kvm. 
qaammammut akeqartoq kr. 5.098,33 qaffaassutissatullu siunnersuutigineqartoq 3,0%-ti kr. 152,95-mik 
qaffaassuteqassaaq qaammammut.  
 
Inatsisitigut tunngavigisat aamma toqqammavissiisutut allagaatit: 
 

• Kommunip aqunneqarnerat pillugu inatsisartut inatsisaat nr. 29, 17. november 2017-meersoq 

Suliamik isumaginninneq: 
 
Aningaasaqarnermut Ataatsimiititaliaq 
Kommunalbestyrelsi 
 
Aningaasaqarnermi Ataatsimiititaliami aaliangerneq: 
 
Allattoqarfiup Aningaasaqarnermut Ataatsimiititaliamut inassutigaa:  
Inissiaatileqatigiiffiup A/S INI-p attartornermut akiliutinik 3,0%-imik qaffaanissamik pisussaaffiliinera 
ataatsimiititaliap akuerissangaa  
 
Aaliangerneq: 
Inassutigineqartoq akuerineqarpoq. 
 
Inassuteqaat: 
 
Aningaasaqarnermut Ataatsmiititaliap kommunalbestyrelsimut inassutingaa 
 
Aningaasaqarnermut Ataatsmiititaliami aaliangerneq ilalerneqassasoq  
 
 
 
 
 
 
 
 
 
 
 
 
 
 
 
 
 
 
 
 
 
Ilanngussat: 
 
Bilag 003-01: Budget afd. nr. 15-361, Uummannaq 
Bilag 003-02: Budget afd. nr. 16-365, Upernavik 
Bilag 003-03: Budget afd. nr. 17-375, Qaanaaq 
Bilag 003-04: Ataatsimut isikkua (Samlet oversigt) 
 
 
Aaliangiineq: 
 

Akuerineqarpoq, kisianni aserfallattaaliinermut aningaasat atorneqarneri 
nalunaarsorneqartassapput. Kommunalbestyrelsi piumasaqarpoq aningaasat aserfallattaaliinermut 
ingerlatsinermullu atorneqassasut, piumasaqaat INI AS-imut ingerlatinneqassooq. 

Suliaq nr. Sammisaq Ilanngussaq nr.  004 
KOM 059 Avannaa Development inissiaataanik A/S INI-miik 

siunnersuutit 2025 
Journal nr.   

 
Uteqqiineq: 
 
Avannaa Development A/S-ip inissiaataasa 2025-imi missingersuutissatut ingerlatsiviup siunnersuutaa 
kommunip tiguaa. Inissiat attartortittakkat INI A/S-imit ingerlanneqarput, tassanilu missingersuutit 
suliarineqarsimapput. 
Suliami matumani kommunalbestyrelsip missingersuutit isummerfigissavai Avannaa Development A/S-illu 
ineqarnermut akiliutit qaffanneqarnissaat pillugu qinnuteqaataa akueralugu. 

 
Suliamik saqqummiussineq: 
 
Avannaa Development A/S-ip ullumikkut Avannaata Kommuniani inissiaataasa attartortittakkat ilarpassui 
pigivai. Avannaa Development A/S aamma Avannaata Kommunia Namminersorlutik Oqartussanut 
pisussaaffilersimapput ineqarnermut akiliutit aserfallatsaaliuinermut aningaasartuutinut naapertuutissasut, 
taamaalilluni ingerlatsivik kommuniluunniit inissiaqarfinnut aningaasatigut tapiissuteqassanatik. 
Tapiissuteqarneq taamaattoq inatsisitigut tunngavissaqanngilaq. 
Erseqqissarneqarpoq inissianik Avannaa Development A/S-imut nuussinermut atatillugu BDO 
Revisionsaktieselskab nalilersuisinneqarnikuummat. Illuutinik nalilersuinermi aallaavigineqartut ilagaat 
piffissap ingerlanerani ineqarnermut akiliutip qaffakkiartuaartinneqarnissaa. Ineqarnermut akiliutip 
ukiualunni naammattumik qaffanneqartarsimannginnerata kingunerisaanik ingerlatsiviup kukkunersiuisui 
siunersiorlugit inissiat naliginik appaasoqartariaqarsimavoq. 
Tamanna tunngavigalugu Avannaa Development A/S-ip qinnutigaa ineqarnermut akiliutit INI A/S-ip 
matuma ataani siunnersuutai najoqqutaralugit qaffanneqarnissaat Avannaata Kommuniata akuerissagai. 
 
Immikkoortortami 12-325-imi (ilaqutariit illui ataasiakkaat) ineqarnermut akiliut nalimmassartariaqarpoq 
akiliutit assigiissaarumallugit. Tamatuma saniatigut akit qaffakkiartorput, pingaartumik sanaartornermi akit 
eqqarsaatigalugit. Naatsorsuutigineqarpoq akit qaffakkiartornerat ineqarnermut akiliutitigut 
kinguaattoortoqalissutaassasut, immikkoortumi ingerlatsinermut aningaasartuutit qaffassasut, kiisalu 
ineqarnermut akiliutaata ilaa anginerusoq siumut naatsorsuutaariinngitsunut aningaasartuutaanerulersunut 
matussusiissutaassasoq. Piujuaannartitsinermut naapertuutilernissap tungaanut ineqarnermut akiliutit suli 
nalimmassartariaqarput. Inassutigineqarpoq ukioq 2025-mi 3,0%-mik qaffaasoqartariaqartoq.  
 
Immikkoortortami 12-327-imi pisariaqarpoq aningaasanik illuartitsisoqarnissaa, ilaatigut init 
inoqanngikkallarnerini aningaasartuutinut matussutissanik aammalu siunissami aserfallatsaaliuinissamut. 
Inassutigineqarpoq ineqarnermut akiliut 2,0%-mik qaffanneqassasoq. 
 
Avannaa Development A/S-ip siulersuisuisa inassutigaat, aningaasanut missingersuut naapertorlugu:  

 
• Immikkoortortami 12-325-imi ineqarnermut akiliut 3,0%-imik qaffanneqassasoq 
• Immikkoortortami 12-327-imi ineqarnermut akiliut 2,0%-imik qaffanneqassasoq 

 
Inissianik ingerlatsisup INI A/S-ip attartortut ilisimatissavai Inissianik attartortitsisarneq pillugu Inatsisartut 
peqqussutaat naapertorlugu allannguutit sioqqullugit. 

Aningaasatigut kinguneqaatissat: 
 
Soqanngilaq. 
 
Inatsisitigut tunngavigisat aamma toqqammavissiisutut allagaatit: 
 

• Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 
 
Suliamik isumaginninneq: 
 
Aningaasaqarnermut Ataatsimiititaliaq 
Kommunalbestyrelsi 
 
Aningaasaqarnermi Ataatsimiititaliami aaliangerneq: 
 
Allattoqarfiup ataatsimiititaliamut inassutigaa: 
Immikkoortortami 12-325-imi ineqarnermut akiliut 3,0%-imik qaffanneqassasoq 
Immikkoortortami 12-327-imi ineqarnermut akiliut 2,0%-imik qaffanneqassasoq 
 
Aaliangerneq: 
Inassutigineqartoq akuerineqarpoq. 
 
Inassuteqaat: 
 
Aningaasaqarnermut Ataatsmiititaliap kommunalbestyrelsimut inassutingaa 
 
Aningaasaqarnermut Ataatsmiititaliami aaliangerneq ilalerneqassasoq  
 
 
 
 
 
 
 
 
 
 
 
 
 
 
 
 
Ilanngussat: 
 
Bilag 004-01: Immikkoortup 12-325 ukiumi 2025-imi missingersuutissai 
Bilag 004-02: Immikkoortup 12-327 ukiumi 2025-imi missingersuutissai 
Bilag 004-03: Ataatsimut isikkua (Samlet oversigt) 
 
 
Aaliangiineq: 
 

Akuerineqarpoq. 

Sag nr. Sammisaq Bilag nr. 005 
KOM 060 Illunik marlunnik attartornissamut 

siunnersuut 
Journal nr.  

 
Uteqqiineq: 
 
Inissianik attartornissaq aningaasanik kinguneqartussaammat kommunalbestyrelsip isummerfingissavaa. 
Inissianik attartornissaq inatsit naapertorlungu Namminersorlutik Oqartussanit akuerineqartussaavoq, taanna 
sioqqullungu Allattoqarfiup kommunalbestyrelsi qinnuvingivaa qulequtaq isummerfingissangaa.  
 
Suliap saqqummiunnera: 
 
Kommuni sulisuminut inissanik pingaartumik ilaqutariinnortunik, amingaateqarpoq taamaattumillu 
attartortariaqarluni. Attartussangaanni inatsit naapertorlungu Namminersorlutik Oqartussaniit 
akuerineqaqqaartariaqarpoq. 
Illu sulisunut atortittangarput Issortarfimmiittoq (Ilulissani) attartornermut isumaqatingiissutaani 
ulluliunneqartoq naalermat inassutingaarput sivittorneqassasoq. Illumut pisariaqartitsinerput suli 
tassaniippoq. 
 
Aappaangu qinersisoqartussaavoq iluamillu qulakkeerneqanngilaq sumi borgmesteri najungaqassasoq, 
kommunalbestyrelsip qulakkeertussaavaa borgmesterinngortoq Ilulissat avataaniikkuni 
najungaqartinneqarnissaa. Siuliani borgmesterip najungarisartangaa pisortamut attartortinneqarnikuuvoq 
taakkualu anisiinnarneqarsinnaanngillat. Taamaattumik illumik attartornissaq borgmestrinngortussap Ilulissat 
avataaneersuussanguni uani suliami qulakkeerniarneqarpoq. Borgmestrinngortussaq Ilulissaninngaanneerpat 
illu pisortanut imaluunnit sulisunut attartortinneqassooq. 
 
Iluarsiinissamut siunnersuut – sammisanut tunngatillugu nalilersuineq 
Allanneqareersutuut allaffissornermi attartussangaanni Namminersorlutik Oqartussat akuersisussaapput 
aamma malitassaqarpoq, taakkua malitassat naapertorlungit suliaq ingerlanneqassooq. Suliaq 
aallartinnginnerani Allattoqarfimmiit akuerineqarnissaq inassutaavoq, tamatuma kingorna Namminersorlutik 
Oqartussat attavingineqassapput. Illuatungaanik Namminersorlutik Oqartussat siullertut attavingineqarunik 
kommunalbestyrelsilu naaggaarluni allaffissornermi piffissarujussuaq asuli atorneqarsimassangami. 
Taamaattumik siumoortumik aningaasaliinissaq kiisalu pisariaqartitsineq naapertorlungu qulequttap 
isummerfinginissaa kissaatingineqarpoq.  
 
Ingerlariaqqinnissaq 
Kommunalbestyrelsip qulequtaq akuerippangu Namminersorlutik Oqartussat qinnuteqaatit akueriniarneraat 
aperineqassapput. Akuersippata attartornissamut isumaqatingiissutit aattaat atsiorneqassapput. 
Qinersisoqarnissaata tungaanut piffissami aaliangersimasumi borgmestrip illussaa sulisunut 
attartortinneqassooq taamaasilluni aningaasartuutaanani. 
 
Aningaasaqarnermi kingunerisinnaasat: 
 
Illut taaku marluusuni aappaa Issortarfimiittoq pingasunik sinittarfeqarpoq qaamammullu attartorneranut 
kr. 15.436 attartortullu attartornermut maleruagassat malillugit akiliisassalluni. Illu sivitsorneqarnerani ukioq 
manna missingersuuteqareerpoq. Siatsiviup Qaavaniittoq aamma pingasunik sinittarfeqartoq 
neqeroorutaavoq qaammammut kr. 21.600, attartortumullu attartortitsisarnermut maleruagassat malillugit 
akiliisassalluni. Illu attartorneqarnissaanut akuerissoqarpat missingersuutinut kr. 86.400 ilanngunneqassapput 

Inatsisitigut tunngavigisat aamma toqqammavissiisutut allagaatit: 
 

• Inatsisartutlov nr. 29 af 17. november 2017 om den kommunale styrelse 
• Inatsisartutlov nr. 13 af 1. december 2021 om ændring af Inatsisartutlov om kommunernes og 

Grønlands Selvstyres budgetter og regnskaber 
 

Suliamik isumaginninneq: 
 
Aningaasaqarnermut Ataatsimiititaliaq 
Kommunalbestyrelsi 
 
Aningaasaqarnermi Ataatsimiititaliami aaliangerneq: 
 
Allattoqarfiup Aningaasaqarnermut Ataatsmiititaliamut inassutingaa 
Inissiat qulaani taaneqartut attartorneqarnissaat kiisalu Namminersorlutik Oqartussanut attartornissamut 
qinnuteqartoqassasoq ataatsimiititaliap akuerissangaa  
 
Aaliangerneq: 
Inassutigineqartoq akuerineqarpoq. 
 
Inassuteqaat: 
 
Aningaasaqarnermut Ataatsmiititaliap kommunalbestyrelsimut inassutingaa 
 
Aningaasaqarnermut Ataatsmiititaliami aaliangerneq ilalerneqassasoq  
 
 
 
 
 
 
 
 
 
 
 
 
 
 
 
 
 
 
 
Ilanngussat: 
 
Bilag 005-01: Attartornissamut isumaqatingiissutit, Issortarfimmi 
Bilag 005-02:  Attartornermut isumaqatigiissutit, Siatsiviup Qaavani 
 
 
Aaliangiineq: 
 

Akuerineqarpoq. 

Sag nr. Sammisaq Bilag nr. 006 
KOM 061 Eqqaavilerissutinik nutaanik pisinissamut 

siunnersuut 
Journal nr.  

 
Uteqqiineq: 
 
Ilulissani eqqaavilerissutit akornuteqarlutik sivittortumi uninngapput tamannalu sulisunut innuttaasunullu 
sullinneqartunut malunniuteqarpoq, taamaattumik iliuseqarnissaq pisariaqalersimavoq. Teknikkeqarfimmiit 
inassutaavoq Ilulissani eqqaavilerissutit marluussasut tassuunakkut unittoortannginnissaq 
qulakkeerneqassammat.  
Uani suliami kommunalbestyrelsip isummerfingissavaa biilersuarnik eqqaavilerissutinik pisisoqassanersoq 
tassuunakkullu immikkut aningaasaliinissaq akueriniarnerlungu.  
 
Suliap saqqummiunnera: 
 
Ilulissani sivittortumik eqqaavilerissutit ingerlasinnaanatik uninngapput, aaqqiissuteqarnermi suliassat 
ingerlanneqarput. Aaqqiingallarneq ataavartumik toqqammavingalungu ingerlatsisoqarsinnaanngilaq 
atortorisat tulluutinngimmata, taamaattumik allattoqarfik akisussaaffiullu iluani sulisut ataavartumik 
aaqqiisoqarnissaanik piumasaqarput. 
 
Iluarsiinissamut siunnersuut – sammisanut tunngatillugu nalilersuineq 
Ullumikkut eqqaavilerissutaasut nalunarpoq qaqungu aaqqinneqarsinnaasut aamma ajorteqqikkaluarunik 
taamatut inissittoqaqqissooq, taamaattumik nutaanik pisisoqassasoq inassutaavoq. Illoqarfik taama 
angitingisoq eqqaavilerissutinik marlunnik peqaruni pittaanerussasoq naliliisoqarpoq, allatut oqaatingalungu 
nutaanik erngertumik pisisoqartariaqarpoq. Nutaat pisiarineqartussat (taama aaliangertoqassappat) 
piumasaqaataavoq Ilulissani biilersuit aaqqissuunneqarsinnaasuussasut. 
Eqqaavilerissutit biilersuit ullumikkut atorneqartut aaqqereerunik ajorteqqissinnaajuaannarput, biilersuit 
ataasiinnaatillungit nalorninartumik inissisimasoqartuassooq tamannalu innuttaasunik sullissinermut 
innarliisarnera pittaasuunngilaq. Kommuni patajaannerusumik ataavarnerusumillu sullissineq 
qulakkeerniarlungu inissisimanissaa marlunnik biilersuarnik peqarnermi qulakkeerneqarsinnaavoq.  
 
Aningaasaqarnermi kingunerisinnaasat: 
 
Biilersuit eqqaavilerissutit ingerlanneqarnissaalu naatsorsuutitigineqarpoq kr. 4,0 mio.-nit missaani 
akeqassasut. 
Missingersuutinut ukioq manna ilanngunneqarnikuunngillat, ilanngunneqarpatalu 
aningaasartuutaajumaartussat annertusissapput. Taamaasilluni aningaasaatit tigoriaannaatini 
sunniuteqassaaq. 
 
Inatsisitigut tunngavigisat aamma toqqammavissiisutut allagaatit: 
 

• Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 
 
Suliamik isumaginninneq: 
 
Aningaasaqarnermut Ataatsimiititaliaq 
Kommunalbestyrelsi 

Aningaasaqarnermi Ataatsimiititaliami aaliangerneq: 
 
Allattoqarfiup Aningaasaqarnermut Ataatsmiititaliamut inassutingaa 
Biilersuanik eqqaavilerissutinik kr. 4,0 mio.-ilinnik pisisoqarnissaanik tassuunakkullu immikkut 
aningaasaliisoqassasoq ataatsimiititaliap akuerissangaa 
 
Aaliangerneq: 
Suleqatigiit Borgmesteriutitaqartut amerlanerussuteqarlutik inassutigineqartoq akuerivaat. Illuatungiliuttut 
akerliupput. 
 
Inassuteqaat: 
 
Aningaasaqarnermut Ataatsmiititaliap kommunalbestyrelsimut inassutingaa 
 
Aningaasaqarnermut Ataatsmiititaliami aaliangerneq ilalerneqassasoq  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Ilanngussaq: 
 
Bilag 006-01: Biilersuarnik eqqaavilerissutinik pisinissamut neqeroorut nr. 1 
Bilag 006-02: Biilersuarnik eqqaavilerissutinik pisinissamut neqeroorut nr. 2 
 
 
Aaliangiineq: 
 

Inassuteqaat isumaqatingineqarpoq 8-nit, taaseqataanngillat Siumukkut. 

Sag nr. Sammisaq Bilag nr. 007 
KOM 062 Busseqarnerup 

suliariumannittussarsiunneqarnissaanut 
siunnersuut 

Journal nr.  

 
Uteqqiineq: 
 
Kommunip busseqarneq ingerlatarivaa. Kommunalbestyrelsi busseqarneq aallartinneqarmat 
aaliangernikuuvoq piffissaq siulleq nammineq ingerlatissallungu, kisiannili siunissami namminersortumut 
tunniuneqarnissaa oqariartuutinginikuullungu. 
Uani suliami kommunalbestyrelsip isummerfingissavaa busseqarneq suliariumannittussarsiunneqassanersoq 
tassuunakkullu namminersortunngorsarneqarluni. 
 
Suliap saqqummiunnera: 
 
Kommunalbestyrelsip ataatsimiinnermini eqqartornikuuaa Avannaata Kommuniani busseqarneq qanoq 
siunissami aaqqissuunneqassasoq, ataatsimiinnermi aaliangerneqarpoq suliaq ingerlateqqinneqassasoq. 
Teknikkeqarfik inatsisileritooq suleqatingalungu suliamik ingerlatsipput, kisianni Aningaasaqarnermut 
Ataatsimiititaliaq kingullermik ataatsimiikkami aaliangerpoq busseqarnermut qulequtaq erngertumik 
qaqeqqinneqassasoq suliaqarfiup suliariumannittussarsiuunneqarnissaa siunertaralungu. 
 
Iluarsiinissamut siunnersuut – sammisanut tunngatillugu nalilersuineq 
Aningaasaqarnermut Ataatsimiititaliaq inassuteqarpoq Avannaata Kommuniani busseqarneq tassanilu 
ingerlatsineq erngertumik suliariumannittussarsiunneqassasoq. Kommuni kiffartuussinermut 
tapiissuteqartalissooq qulakkeerumallungu meeqqat atuartut, utoqqaat kiisalu ilisiartortut akeqanngittumik 
sullinneqartarnissaat. Taamatut aaqqiinermi kommunip busseqarnermi ingerlatsineq iperarsinnaavaa 
illuatungaanik sullissinerup innuttaasunut aaliangersimasunut ingerlanneqarnissaa tapiissuteqartarnikkut 
qulakkeerlungu.  
 
Ingerlariaqqinnissaq 
Kommunalbestyrelsi aaliangeruni busseqarneq suliariumannittussarsiunneqassasoq suliaq 
aallartinneqassooq. Qularnanngilarlu tigunissaanut pileringineqaruni ukioq naatinnangu kommunip bussinik 
ingerlatsinera unitsinneqarsinnaasoq, kisianni ersarissarneqarumavoq bussit unissanngimmata 
namminersortumik ingerlanneqaliinnassapput. 
 
Aningaasaqarnermi kingunerisinnaasat: 
 
Meeqqat, utoqqaat ilisiartornermilu sullinneqarneq kommunip akiliinikkut akisussaaffigissavaa, taannalu suli 
nalileruminaappoq sullissinissamut isumaqatigiissutaajumaartussaq apeqqqutaassammat. 
Ullumikkut kommunip taaneqartut aningaasartuutingisarpai kr. 1.5 mio. missaani, taamatullu 
annertutingikannernissaa kiffartuussinermut tapiissutit naatsorsuutingineqassooq. 
 
Inatsisitigut tunngavigisat aamma toqqammavissiisutut allagaatit: 
 

• Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 
 
Suliamik isumaginninneq: 
 
Aningaasaqarnermut Ataatsimiititaliaq 
Kommunalbestyrelsi 

Aningaasaqarnermi Ataatsimiititaliami aaliangerneq: 
 
Allattoqarfiup Aningaasaqarnermut Ataatsmiititaliamut inassutingaa 
Avannaata Kommuniani busseqarnerup suliariumannittussarsiunneqarnissaa kiisalu kiffartuussinermut 
tapiissutinik namminersortumut aningaasartuuteqartalissasoq (missingikannerlungu kr. 1.5 mio.) 
ataatsimiititaliap akuerissangaa 
 
Aaliangerneq: 
Inassutigineqartoq akuerineqarpoq. 
 
Inassuteqaat: 
 
Aningaasaqarnermut Ataatsmiititaliap kommunalbestyrelsimut inassutingaa 
 
Aningaasaqarnermut Ataatsmiititaliami aaliangerneq ilalerneqassasoq  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Ilanngussaq: 
 
Soqanngilaq. 
 
 
Aaliangiineq: 
 

Toqqammaviusumik akuerineqarpoq. Bussit pillungit aaliangersimaneq atorunnaarpoq. 
Aaqqiineq ukiut pingasut iluani ataavartumik nalilersorneqarluni ingerlanneqassooq. Ukiup 
ataatsip affaatalu ingerlareerpat nalilersuinerit siulliit ingerlanneqassapput. 

Ataatsimiinneq naammassivoq nal.:  
 
Atsiorfissaq: 

Aqqalu C. Jerimiassen (A) 
 

Knud Kleemann (A) 
 

Palle Jerimiassen (AT) 
 

Lena Ravn Davidsen (D) 
 

Bendt B. Kristiansen (IA) 
 

Jens Ole Nathanielsen (IA) 
 

Niels Davidsen (IA) 
 

Anthon Frederiksen (N) 
 

Jens Napâtok`(N) 
 

Ane Qujaukitsoq (S) 
 

Elisabeth Nielsen (S) 
 

Jens Kristian Therkelsen (S) 
 

Jakob Petersen (S) 
 

Jørgen Kruse (S) 
 

Magrethe Christensen (S) 
 

Sakio Fleischer, (S), 
 

Timotheus Petersen, (S) 
 

 
 
 
 
 
 
 


